
DAVLAT BUDJETIDA SOLIQ TUSHUMLARI 
O‘ZGARISHINING EKONOMETRIK TADQIQOTI 
(XORAZM VILOYATI MISOLIDA)
Suvanova Muxlisa Umar qizi
Xorazm viloyati soliq boshqarmasi 
Ishlab chiqarish va yordamchi xodimlar tarkibining 
mehnatni muhofaza qilish boʻyicha kichik mutaxassisi
E-mail: muxlisa26082001@icloud.com 

Annotatsiya. Maqolada davlat budjeti soliq tushumlarining o‘zgarish dinamikasini ekonometrik modellar 
yordamida tadqiq etish masalalari Xorazm viloyati misolida ko‘rib chiqilgan. Soliq tushumlariga ta’sir etuvchi 
asosiy makroiqtisodiy va tarmoqqa oid omillar tahlil qilinib, ko‘p faktorli regressiya modelining nazariy-uslubiy 
asoslari ishlab chiqilgan. Shuningdek, xalqaro va mahalliy tadqiqotlar tahlili asosida mintaqaviy soliq salohiyatini 
baholashda ekonometrik yondashuvlarning afzalliklari yoritilgan hamda Xorazm viloyati sharoitida qo‘llanilishi 
mumkin bo‘lgan model spetsifikatsiyasi va uni statistik tekshirish bosqichlari taklif etilgan.

Kalit so‘zlar: davlat budjeti, soliq tushumlari, ekonometrik model, regressiya tahlili, mintaqaviy iqtisodiyot, 
Xorazm viloyati, soliq salohiyati, prognozlashtirish.

Аннотация. В статье на примере Хорезмской области рассматриваются вопросы исследования 
динамики изменения налоговых поступлений государственного бюджета с использованием 
эконометрических моделей. Проанализированы основные макроэкономические и отраслевые факторы, 
влияющие на налоговые поступления, разработаны теоретико-методологические основы многофакторной 
регрессионной модели. Кроме того, на основе анализа международных и отечественных исследований 
раскрыты преимущества эконометрических подходов при оценке регионального налогового потенциала, 
а также предложены спецификация модели и этапы её статистической проверки, применимые в условиях 
Хорезмской области.

Ключевые слова: государственный бюджет, налоговые поступления, эконометрическая модель, 
регрессионный анализ, региональная экономика, Хорезмская область, налоговый потенциал, 
прогнозирование.

Abstract. This article examines the issues of studying the dynamics of changes in state budget tax 
revenues using econometric models based on the case of Khorezm region. The main macroeconomic and 
sectoral factors affecting tax revenues are analyzed, and the theoretical and methodological foundations of a 
multifactor regression model are developed. In addition, based on the analysis of international and domestic 
studies, the advantages of econometric approaches in assessing regional tax potential are highlighted, and a 
model specification and stages of its statistical validation applicable to the conditions of Khorezm region are 
proposed.

Keywords: state budget, tax revenues, econometric model, regression analysis, regional economy, 
Khorezm region, tax potential, forecasting.

K I R I S H
Davlat budjeti daromadlarining barqarorligi va bashoratlanuvchanligi mamlakat moliyaviy xavfsizligining 

sharti bo‘lib hisoblanadi. Bu borada soliq tushumlari budjet daromadlari qismi sifatida iqtisodiy o‘sish sur’atlari, 
tarmoqlar tuzilishi, tadbirkorlik faolligi va aholi bandligi kabi bir qator omillarga bevosita bog‘liq bo‘ladi. Unga 
asosan, O‘zbekistonda amalga oshirilayotgan budjet-soliq siyosati islohotlari doirasida mintaqalar kesimida 
soliq salohiyatidan samarali foydalanish, soliq tushumlarini ilmiy asoslangan usullar bilan prognozlashtirish 
masalalari alohida ahamiyat kasb etadi. Bu borada mintaqaviy darajada qishloq xo‘jaligi ulushi yuqori va sanoati 
rivojlanish bosqichida bo‘lgan Xorazm viloyati kabi hududlarda soliq tushumlarining shakllanish qonuniyatlarini 
chuqur ilmiy tahlil qilish alohida dolzarblik kasb etadi. Shu bois, davlat budjetida soliq tushumlarining o‘zgarish 
dinamikasini ekonometrik tadqiq etishning nazariy-uslubiy asoslarini Xorazm viloyati misolida amalga oshirish 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 289

2026-yil, iyul. 7-son, II-qism

mazkur yo‘nalishdagi xalqaro tajribani umumlashtirish hamda mintaqa sharoitiga moslashtirilgan model 
spetsifikatsiyasini taklif etishni taqozo qiladi.

M A V Z U G A  O I D  A D A B I Y O T L A R  S H A R H I
Ma’lumki, soliq tushumlarini ekonometrik baholash iqtisodiy tadqiqotlarning uzoq tarixiga ega yo‘nalishi 

bo‘lib hisoblanadi. Bu borada turli yo‘nalishlarda ilmiy tadqiqotlar olib borilgan. Xususan, Xitoy iqtisodchilari 
tomonidan olib borilgan tadqiqotda ekonometrika va vaqt qatorlari usullari birgalikda qo‘llanilgan. Bu borada 
soliq undirish rejalarini ilmiy asoslash imkonini beruvchi prognoz modeli ishlab chiqilgan [1].

Pokiston misolida o‘tkazilgan tadqiqotda esa davlat soliq tushumlarini prognozlashtirishda vaqt qatorlariga 
asoslangan vektorli avtoregressiya (VAR) modellaridan foydalanilgan. Ya’ni, ushbu model o‘zgaruvchilar 
o‘rtasidagi statistik jihatdan ahamiyatli bog‘liqlikni namoyon etgan [2].

Yana bir tadqiqotga asosan, soliq tushumlari va uni belgilovchi makroiqtisodiy ko‘rsatkichlar o‘rtasidagi 
uzoq muddatli bog‘liqlik o‘rganilgan. Ushbu tadqiqotda yalpi ichki mahsulot, bandlik darajasi va muomaladagi 
pul massasi kabi ko‘rsatkichlar uchun kointegratsiyaga asoslangan xatolikni tuzatish modeli qo‘llanilib, 
o‘zgaruvchilar o‘rtasidagi statistik jihatdan ahamiyatlilik Engle-Granger va Yoxansen testlari yordamida 
tasdiqlangan [3].

O‘zbekiston sharoitida olib borilgan tadqiqotlarda esa ekonometrik modellashtirishning yuqori 
amaliy samaradorligi ko‘rsatilgan. Xususan, davlat budjetiga foyda solig‘idan tushumlar ko‘rsatkichlari 
2017–2020-yillardagi statistik ma’lumotlar asosida modellashtirilib, qurilgan model yuqori aproksimatsiya 
aniqligini namoyon etgan [4].

Boshqa yana bir tadqiqotda O‘zbekistonning 14 ta hududi bo‘yicha 2014–2023-yillar panel ma’lumotlari 
asosida oddiy eng kichik kvadratlar, qat’iy va tasodifiy samaralarning ekonometrik usullari qo‘llanilib, mahalliy 
budjet daromadlariga qishloq xo‘jaligi, sanoat va xizmat ko‘rsatish sohalarining ta’siri baholangan. Ushbu tadqiqot 
natijalariga ko‘ra, xizmat ko‘rsatish sohasi hajmining 1 foizga o‘sishi tegishli hududda soliq tushumlarining 
sezilarli darajada oshishiga olib kelgan, sanoat sohasining ta’siri o‘rtacha ijobiy bo‘lgan va qishloq xo‘jaligi 
sohasining ta’siri esa salbiy ahamiyat kasb etgan [5].

Polsha misolida o‘tkazilgan tadqiqotda esa mintaqaviy budjet daromadlarini prognozlashtirishda klassik 
vaqt qatorlari va sabab-oqibat modellaridan tashqari, ma’lumotlar kechikishi holatlarida samarali bo‘lgan original 
strukturaviy prognozlashtirish tartibi taklif etilgan. Bu esa mintaqaviy soliq tushumlarini prognozlashtirishda 
yagona universal usul mavjud emasligiga asoslangan holda, mintaqa xususiyatlaridan kelib chiqqan holda 
modelni tanlash zarurligini ko‘rsatadi [6].

Mazkur tadqiqotlar tahlili shuni ko‘rsatadiki, soliq tushumlarini ekonometrik baholashda o‘zgaruvchilarni 
mintaqaning tarmoq tuzilishidan kelib chiqqan holda tanlash, model turini (statik regressiya, vaqt qatorlari yoki 
panel ma’lumotlar modeli) ma’lumotlar xususiyatiga mos ravishda tanlash hamda olingan natijalarni statistik 
diagnostika orqali tekshirish zarurligini asoslaydi.

T A D Q I Q O T  M E T O D O L O G I YA S I
Ushbu maqolani tadqiqot sifatida tayyorlashda tadqiqotning kuzatish, qiyosiy va tizimli tahlil, sintez, 

mantiqiy fikrlash, abstraksiya, induksiya, deduksiya, analogiya kabi usullardan foydalanildi. Bu bo‘yicha davlat 
budjetida soliq tushumlari o‘zgarishining ekonometrik tadqiqoti Xorazm viloyati misolida ilmiy-nazariy va amaliy 
jihatdan tadqiq qilindi.

T A H L I L  V A  N A T I J A L A R
Ushbu tadqiqotda tavsiflovchi-tahliliy va uslubiy umumlashtirish metodlaridan foydalanildi. Unga asosan, 

Xorazm viloyati davlat budjeti soliq tushumlarini ekonometrik baholash uchun quyidagi ko‘p omilli chiziqli 
regressiya modeli taklif etiladi:

ST=β₀+β₁*YaHM+β₂*SIH+β₃*QXM+β₄*TS+β₅*INF+β₆*EKS+ε
Bu yerda:
ST - viloyat budjetiga tushgan soliq tushumlari hajmi (bog‘liq o‘zgaruvchi); 
YaHM - mintaqaviy yalpi hududiy mahsulot; 
SIH - sanoat ishlab chiqarish hajmi; 
QXM - qishloq xo‘jaligi yalpi mahsuloti hajmi; 
TS - ro‘yxatdan o‘tgan tadbirkorlik sub’ektlari soni; 
INF - iste’mol narxlari indeksi; 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz290

2026-yil, iyul. 7-son, II-qism

EKS - eksport hajmi; 
β₀…β₆ - baholanadigan model parametrlari; 
ε - tasodifiy xatolik hadi. 
Mazkur model yillik yoki choraklik vaqt qatorlari ma’lumotlari asosida eng kichik kvadratlar (OLS) usuli 

bilan baholanishi, so‘ngra esa multikollinearlik (VIF ko‘rsatkichi), avtokorrelyatsiya (Durbin-Uotson testi) va 
geteroskedastiklik (Breusch-Pagan testi) bo‘yicha diagnostika qilinishi lozim. Biroq, vaqt qatorlari statsionar 
bo‘lmagan holatlarda o‘zgaruvchilarni differensiallash yoki kointegratsiyaga asoslangan xatolikni tuzatish 
modelidan (ECM) foydalanish tavsiya etiladi.

Shulardan kelib chiqib, Xorazm viloyati misolida davlat budjetida soliq tushumlari o‘zgarishining ekonometrik 
tadqiqotini amalga oshirish quyidagi xususiyatlarga egaligi bilan ajralib turadi:

birinchidan, mintaqaviy yalpi hududiy mahsulot va sanoat ishlab chiqarish hajmi o‘sishi bilan soliq 
tushumlari o‘rtasida ijobiy bog‘liqlik kutiladi. Chunki, ushbu ko‘rsatkichlar soliq bazasining kengayishini bevosita 
aks ettiradi.

ikkinchidan, O‘zbekistonning boshqa hududlari bo‘yicha o‘tkazilgan panel tahlil natijalariga tayangan 
holda, Xorazm viloyatida qishloq xo‘jaligi ulushining yuqoriligi soliq tushumlarining o‘sish sur’atini cheklovchi 
omil bo‘lishi ehtimoli yuqori bo‘ladi. Zero, bu tarmoqda soliq imtiyozlari va yengilliklarni qo‘llash darajasi boshqa 
tarmoqlarga nisbatan yuqori bo‘ladi.

uchinchidan, kichik va o‘rta tadbirkorlik subyektlari sonining o‘sishi, xususan, xizmat ko‘rsatish sohasining 
kengayishi va xalqaro tadqiqotlar natijalariga muvofiq, soliq tushumlarining eng sezilarli o‘sish manbai sifatida 
namoyon bo‘ladi. Shu bois, Xorazm viloyatida tadbirkorlikni, ayniqsa, xizmat ko‘rsatish va qayta ishlash sanoati 
sohalarini rivojlantirishga qaratilgan chora-tadbirlar mintaqaviy soliq salohiyatini oshirishning ustuvor yo‘nalishi 
sifatida baholanishi lozim.

to‘rtinchidan, inflyatsiya darajasining soliq tushumlariga ta’siri turli tavsiflarga ega bo‘lib, ya’ni uning qisqa 
muddatli va uzoq muddatli ta’sirini alohida baholash zarur. Aks holda esa model natijalari noto‘g‘ri talqin qilinishi 
mumkin.

Mazkur talqin qilingan model va uslubiy yondashuv Xorazm viloyati moliya va soliq organlari uchun 
amaliy ahamiyatga ega bo‘lib, soliq tushumlarini prognozlashtirishda faqat o‘tgan davr ko‘rsatkichlariga 
tayanish o‘rniga, mintaqaning real iqtisodiy holatini aks ettiruvchi omillarni hisobga olgan holda 
ilmiy asoslangan prognozlar tuzish uchun qo‘llaniladi. Bundan tashqari, model parametrlari statistik 
ahamiyatliligini muntazam baholab borish orqali soliq siyosatining samaradorligini vaqt o‘tishi bilan kuzatib 
borish mumkin bo‘ladi.

Ammo, ishonchli va uzoq muddatli ekonometrik tadqiqotlarni samarali amalga oshirish uchun Xorazm 
viloyati bo‘yicha yuqorida ko‘rsatilgan ko‘rsatkichlarning yetarlicha uzun (kamida 10–15 yillik) vaqt qatori 
ma’lumotlar bazasini shakllantirish zarur. Bu esa tadqiqotning keyingi bosqichi, ya’ni rasmiy statistik va soliq 
organlari ma’lumotlari asosida amaliy hisob-kitoblarni amalga oshirishni taqozo etadi.

Shuningdek, mazkur tadqiqot tarkibi nazariy tahlil, amaliy baholash va ekonometrik modellashtirishni 
uyg‘unlashtirgan holda davlat budjeti samaradorligini oshirishga xizmat qiladi. Bu borada tadqiqot ilmiy muammo 
sifatida quyidagi o‘zaro bog‘liq bo‘limlardan tashkil topadi:

Kirish qismida davlat budjeti barqarorligini ta’minlashda soliq tushumlarining o‘rni, ularning o‘zgaruvchanligi 
va iqtisodiyotga ta’siri yoritiladi.

Nazariy va metodologik asoslar qismida soliq tushumlari, davlat budjeti daromadlari va ularning 
shakllanishiga oid iqtisodiy nazariyalar, ilmiy yondashuvlar va xorijiy hamda mahalliy olimlar fikrlari tahlil qilinadi 
hamda ekonometrik tahlil usullarining mohiyati va ularni qo‘llash zarurati asoslab beriladi.

Amaliy tahlil qismida ma’lum bir davr uchun davlat budjetiga tushgan soliq tushumlari statistik ma’lumotlar 
asosida o‘rganiladi, ularning dinamikasi, tarkibiy tuzilishi va o‘sish sur’atlari tahlil qilinadi hamda asosiy soliq 
turlari kesimida tushumlar o‘zgarishi va ularga ta’sir etuvchi iqtisodiy omillar aniqlanadi.

Ekonometrik modellashtirish qismida soliq tushumlari bog‘liq o‘zgaruvchi sifatida qabul qilinib, unga 
ta’sir etuvchi omillar: yalpi ichki mahsulot, inflyatsiya darajasi, investitsiyalar hajmi va aholi daromadlari kabi 
ko‘rsatkichlar mustaqil o‘zgaruvchilar sifatida olinadi, ko‘p omilli regressiya modellari, vaqt qatorlari tahlili yoki 
boshqa ekonometrik usullar orqali ular o‘rtasidagi bog‘liqlik darajasi baholanadi hamda modelning aniqligi va 
ishonchliligi statistik testlar orqali tekshiriladi.

Prognozlashtirish qismida yaratilgan modellar asosida kelgusi davrlarda soliq tushumlari hajmini bashorat 
qilish, turli ssenariylar ishlab chiqish va ularning ehtimoliy natijalarini baholash amalga oshiriladi.

Yakuniy qismida esa tadqiqot natijalari umumlashtirilib, davlat budjeti daromadlarini oshirish, soliq 
siyosatini takomillashtirish va soliq tushumlarini barqarorlashtirish bo‘yicha amaliy taklif va tavsiyalar ishlab 
chiqiladi.

X U L O S A  V A  T A K L I F L A R
Davlat budjetida soliq tushumlarining o‘zgarishini ekonometrik tadqiq etish mintaqaviy soliq salohiyatini 

ilmiy asoslangan holda baholash va prognozlashtirishning samarali vositasi bo‘lib hisoblanadi. Bu borada 
Xorazm viloyati misolida o‘tkazilgan nazariy-uslubiy tahlil shuni ko‘rsatadiki, mintaqa soliq tushumlarining 
dinamikasini baholashda yalpi hududiy mahsulot, sanoat va qishloq xo‘jaligi ishlab chiqarish hajmlari, tadbirkorlik 
subyektlari soni, inflyatsiya va eksport hajmi kabi omillarni o‘z ichiga olgan ko‘p omilli regressiya modelidan 
foydalanish maqsadga muvofiq. Ushbu ishlab chiqilgan uslubiy asoslar kelgusida real statistik ma’lumotlar 
asosida amaliy ekonometrik hisob-kitoblarni amalga oshirish va Xorazm viloyati uchun ilmiy asoslangan soliq-
budjet siyosati tavsiyalarini ishlab chiqishga imkon yaratadi. Mazkur yondashuv o‘zgaruvchilar o‘rtasidagi qisqa 
muddatli tebranishlar bilan uzoq muddatli muvozanat munosabatini alohida ifodalash imkonini ham beradi. Bu 
esa mamlakatimiz soliq tushumlari dinamikasini matematik-statistik usullar bilan yuqori ishonchlilik darajasida 
ifodalash mumkinligini ko‘rsatadi. 

